
GOUVÈNÈ CUOMO ANONSE MANM KOMISYON TAKS LA 

 

Jodi a, Gouvènè Andrew M. Cuomo te anonse manm Komisyon pou Refòm ak Jistis Fiskal Eta New 

York, ki gen responsablite pou fè chanjman alontèm nan sistèm fiskal eta a ak ede kreye kwasans 

ekonomik.  

Men Manm Komisyon Refòm ak Jistis Fiskal Eta New York:  

 

• H. Carl McCall (Ko-Prezidan) - Prezidan Konsèy Administrasyon State University of New 

York  

• Peter J. Solomon (Ko-Prezidan) - Fondatè ak Prezidan Investment Advisor Peter J. 

Solomon Company  

• J. Pat Barrett - Prezidan Olympic Regional Development Authority  

• Dall W. Forsythe -Ansyen Direktè Bidjè pou Eta New York  

• Thomas H. Mattox - Manm Komisyon Depatman Taksasyon ak Finans  

• James Parrott - Direktè Adjwen ak Ekonomis Prensipal nan Fiscal Policy Institute  

• Alan D. Schwartz -   Prezidan Egzekitif Guggenheim Partners  

• James W. Wetzler - Deloitte Tax LLP, ansyen Manm Komisyon Taks Eta New York  

• Robert G. Wilmer s- Prezidan ak Direktè Jeneral M&T Bank  

• Deborah Wright - Prezidan, Prezidan ak Direktè Jeneral Carver Bancorp, Inc. ak 

Carver Federal Savings Bank 



 

Haitian Creole 

Gouvènè Cuomo di konsa, “Ane pase, gouvènman Eta New York te adopte refòm fiskal jeneral avèk 

siksè ki te mete anplas yon taks pwogresif, epi ki te kreye pi piti tarif fiskal pou klas mwayèn nan sou yon 

peryòd 58 ane. Kounye a, Komisyon sa a pral fè yon pi gwo revizyon kòd fiskal konplèks eta a pou jwenn 

mwayen pou fè li pi senp, ak pi jis, epitou pou ede redui fado fiskal la sou do Nouyòkè yo ak biznis yo. 

Mwen di tout manm yo mèsi pou devouman yo pou sèvis piblik la, epitou mwen espere travay avèk yo 

pandan n ap kontinye fè New York vin premye eta a nan peyi a nan refòm nan.”  

Komisyon Refòm ak Jistis Fiskal Eta New York ap fè yon evalyasyon detaye ak objektif sou 

politik fiskal Eta a, tankou taksasyon sosyete, taksasyon lavant ak taksasyon revni pèsonèl, 

epitou l ap fè rekòmandasyon sou politik revni san patipri pou amelyore sistèm fiskal ki la deja a. 

Nan evalyasyon li a, Komisyon an ap konsidere fason pou elimine lakin ki genyen nan taks, 

epitou l ap ankouraje rannman administrasyon an ak amelyore koleksyon taks ak aplikasyon lwa 

fiskal avèk severite. 

